
Ғылымның күші бірлікте

Маман сапасына сын көзбен қарау

  Елбасы Нұрсұлтан НАЗАРБАЕВ «Нұр-Отан» халық демократиялық партиясының кезектен тыс XII съезінде Қазақстан экономикасын дағдарыстан абыроймен шығару үшін Үкіметке басыңқы жеті бағытқа көңіл аударуын тапсырған болатын. Соның ішінде агроөнеркәсіп кешені мен ауыл шаруашылығы өнімдерін қайта өңдеуді дамыту бірінші кезекте аталған. Осы орайда, ауыл шаруашылығы бағытындағы ірі инновациялық жобаларды жүзеге асыру, еліміздің азық-түлік қауіпсіздігін толық қамтамасыз ету, Қазақстанның әлемдегі ауыл шаруашылығы өнімдерін экспорттаушы жетекші елдердің қатарына енуі, аграрлық жоғары оқу орындары мүдделерінің мемлекет, бизнес және қоғамдық мүдделермен тоғысуы - ортақ іске қосылған сүбелі үлес болуы қажет екендігі айтылған болатын. Бұл ретте аграрлық оқу орындарының басқосуы- Қазқстанның ауылшаруашылығы салаларына білікті және бәсекеге қаблетті мамандар даярлау, аграрлық университеттердің ғылыми әлеуетін көтеру, білім беру және ғылыми- зерттеу жұмыстарында ақпараттық ресурстарды бірлесе пайдалану, интернет жүйесін қолданып дәріс оқу арқылы білім сапасын жаңа деңгейге көтеруді көздейді. 

     Аталмыш күндердің жұмысы С.Сейфуллин атындағы КазАТУ-де басталды. Алғашқы отырысты ашқан университет ректоры, профессор Айтбай Бұлашев аграрлық университеттер алдындағы бір арнаға тоғысқан ортақ ойлар мен проблемалар туралы сөз қозғады. Мәселен, А.Қ.Бұлашевтың айтуынша, білікті кадрларды даярлау үшін- еліміздің аграрлық білім сапасына сын көзбен қарап, оның әлемдік деңгейге көтерілуіне кедергі жасап отырған мәселелерді  аиқындау арқылы оңтаилы жолдарды жұмыла шешу қажет.

- Осы мақсатта аграрлық университеттер күндері аясында - білім беру үрдісінде инновациялық технологияларды

қолдану, ауыл шаруашылығы салаларына ұсынылатын ғылыми-зерттеу жұмыстарын ортақ бағытта жүргізу, білім сапасының мониторигі мен менеджменті, бәсекеге қабілетті мамандар даярлау үшін ақпараттық ресурстар мен озық тәжірибелерді ортақ мақсатта пайдалану, студент-жастар тәрбиесі және басқа да мәселелер жөнінде тәжірибе алмасылатын болады, - деді ректор.

Сонымен қатар, университет басшысының пайымдауынша ауыл шаруашылығына қажетті кадрларды ғылыми әлеуеті, материалдық-техникалық базасы бар жоғары оқу орындары ғана дайындауы керек. Ректордың сөзіне сенсек, мысалы, ауыл шаруашылығы жақсы дамыған Ұлыбританияда мал дәрігерлерін тек төрт университет қана дайындайды. Ал біздің елімізде мұндай университеттердің саны бүгінгі күні 8-ге жетіп отыр.

-Бүгінгі таңда Қазақстанда ауыл шаруашылығы мамандарын даярлайтын университеттердің ұзын саны 23-ке жетіп жығылады. Жаңадан ашылған жекеменшік жоғары оқу орындары агрономдар мен зоотехниктерді, тіпті ветеринария мамандықтарын оқытуға лицензияларды оңай алып отыр. Мұндай жағдай аграрлық салада еңбек ететіндерге түсінбеушілік туғызуда,-деп атап етті ол.
Аграрлық университеттердің әріптестігі

Келесі кезекте сез алған Алматы қаласындағы Қазақ улттық университетінің ректоры, профессор Тілектес ЕСПОЛОВ еліміздегі 80 жылға жуық тарихы бар, аграрлық білім беру жүйесінің қара шаңырағы болып есептелетін - Қазақ ¥лттық аграрлық университеті екенін айта отырып, республикада бар өзге де салалық жоғары оқу орындарымен осы отандық іс-тәжірибемен бөлісудің маңыздылығын тілге тиек етті.

Біздің университетіміз республикадағы аграрлық ЖОО-ның арасында басты оқу-әдістемелік кеңес болып табылатынын ерекше атап өткім келеді. Университетіміз арқылы басқа ЖОО-ның оқу жоспарлары, стандарттары жазылады, арнайы бағдарламалар даярланады. Бүгінгі таңда университетімізде 700 ғылым кандидаты мен ғылым докторлары, сонымен қатар, ҚР ¥лттық ғылым академиясының ғалымдарынан құрылған арнайы бөлім жұмыс істейді. Сондықтан бүгінгі оқытушы-ғалымдардың басқосуы, олардың ғылыми-зерттеу жұмыстарының нәтижесімен бөлісуі мен арнайы  көрменің ұйымдастырылуы- құптарлық құбылыс. Өйткені шын мәнінде аграрлық университеттердің мүмкіндігі мол. Оның үстіне Қазақстан аграрлық мемлекет әрі халқымыздың 47 пайызы аулды жерде тұратыны белгілі. Сондықтан бүгінгі кездесу еліміздің ауыл шаруашылығы мамандарын даярлайтын жоғары оқу орындары үшін аса маңызды,- деді ғалым.

Нақты мәселеге - нақты шешім

Ал Батыс Қазақсан, Маңғыстау, Ақтөбе және Қызылорда облыстарының агроөнеркәсіптік кешендеріне арнайы кадрлар даярлайтын Батыс Қазақстан өңіріне белгілі. 46 жылдан астам тарихы бар Жәңгір хан атындағы Батыс Қазақстан аграрлық техникалық университетінің ректоры К.К.Бозымов осы жылдар аралығында аталмыш университеттен 30 мыңнан астам маман даярлап шығарылғанын, ал бүгінде  бакалавриат, магистратура және докторантураның 56 мамандығы бойынша кадрлар оқытылатынын айта келіп, ғылым мен өндірістің инте-грациясында нақты қандай түйткілді мәселердің барына токталды.

-Елбасының бәсекеге қабілетті экономиканы дамыту туралы тапсырмасы аясында университеттердегі кафедралардың қажетті деңгейде заманауи техникамен жабдыкталуы;
студенттердің өндірістік іс-тәжірибесі мен маркетинг жүйесін құру мәселесі мен түлектерді жұмысқа орналастыру механизмі нақты шешімін табуы қажет. Сонымен қатар, университет базасында оқыту-тәжірибелік шаруа қожалығын құру арқылы ғылым мен өндірісті сабақтастыру мәселесі де өткір тұр, -деп атап өтті К.Бозымов.

Сенатор уәдесі

Бүгінгі басқосуда көтерілген түйткілді мәселелер маған жақсы таныс, - деді Қазақстан Республикасы Парламенті Сенатының депутаты Құсайын УӘЛИЕВ.

    ¥зақ жылдар Қостанай мемлекеттік университетін басқарған бүгінгі халық қалаулысы бұл бастама үлкен қолдауды қажет ететінін айтты.

-Жоғарыда айтылғандай, ¥лттық аграрлық университетінде бүгінде 700 ғылым кандидаттары мен докторлары бар болса, бұған С.Сейфуллин атындағы университет пен Батыс Қазақстан университеттерінде еңбек етіп жүрген ғалымдарды қосыңыз. Сонда бұл қазір елімізде екі мыңға жуық сала ғалымдары жұмыс істейді деген сөз. Ал бүгінгі салалық білім ордаларының ғылыми-тәжірибе алмасу жөніндегі келісімі осы үш жоғары оқу орнын материалдық-техникалық базасы, өндірісі бар өзінше бір «Аграрлық холдингке» айналдырмақ. Енді бұл «холдингтің» ауыл шаруашылығы саласының түрлі бағытындағы түйткілді мәселелерін бірігіп шешуіне жол ашылды. Басқа да заңнамалық базаны нығайту мәселелері бойынша біз де көмек көрсетуге дайынбыз, - деді сенатор.
Ғылым мен өндірістің сабақтастығы

Сонымен қатар осы кездесуге Елордаға Алматыдан арнайы ат басын тіреген белгілі саясаттанушы, ғалым  Сайын  БОРБАСОВТЫҢ да пікірін білген едік. Саясаттанушы аграрлық ғылымның дамыған ғылым бола тұра елімізде оның кең көлемде өндіріске енгізілу жағының жетіспей жатқанын айтты.

  - Бүгінде сала өндірісінде аграрлық ғылымға деген үлкен зәрулік бола тұра, оны іске асыру мәселесі жолға қойылмай отыр. Сондықтан осы үш университеттің кездесуі - аталмыш зәрулікті күн тәртібіне қою және оны шешудің жолдарын іздестіру болып табылады. Нарыктық қатынас жағдайында ұсақ шаруашылықтар ғылымға негізделген тиімді іс жүргізуі керек. Әлемдік бәсекеге қабілетті болу үшін, жалпы ғылым мен білімде сапалы нәтиже болу үшін интеграция ауадай қажет, -деді ғалым.

    Басқосу соңында аталмыш бағыттар бойынша етене жұмыстар атқару мақсатында аграрлық университет басшылары үш жақты келісімге қол қойды. 
    «Қазақстан
Республикасы аграрлық
 университеттерінің күндері» ағымдағы жылдың сәуір айында - Орал қаласында Жәңгір хан атындағы Батыс Қазақстан аграрлық-техникалық университетінде, маусым-шілде айларында -Алматыдағы Қазақ ұлттық аграрлық университетінде жалғасын таппақ.




Елордамызда Қазақстанның ауыл шаруашылығы салаларына білікті әрі бәсекеге қабілетті мамандар даярлау, білім сапасы, білім берудегі инновациялық технологиялар, ғылым мен өндірістің өзара байланысын нығайту мен аграрлық білім сапасын жаңа деңгейге көтеруді мақсат еткен «Аграрлық жоғары оқу орындарының күндері» өтті.


С.Сейфуллин атындағы Қазақ агротехникалық университетінде болған аталмыш кездесуге Алматы қаласындағы Қазақ үлттық аграрлық университетінің, Орал қаласындағы Жәңгір хан атындағы Батыс Қазақстан аграрлық-техникалық университетінің профессорлары мен оқытушылары, жас ғалымдары мен оқу озаттары қатысты. Бүл басқосу - агроөнеркәсіптік кешендегі бірқатар түйткілді мәселерді де күн тәртібіне қойды.














